
Graf Eberhard von Württemberg verkauft an Schorndorfer Bürger einen Hof
in dieser Stadt.

Schorndorf, 1291. Januar 8.

Eberhardus de Wirtenberc comes literarum inspectoribus universis salutem
cum notitia subscriptorum. Recognoscimus pagina presenti et simpliciter con-
fitemur, quod curiam nostram aput Schorndorf sitam, quam excolebat dictus
Hovesaze, viris discretis Cunrado quondam sculteto, Rufoni de Gerhartste-
tin, Al. dicto Wingarter, Hanrico filio dicti Junge, Cunrado dicto Blankeli,
Cunrado dicto Bernhart, Gernoto fratri Engellini, Hainrico sutori et Sifrido
cerdoni civibus nostris de Schorndorf et eorum heredibus universis utriusque
sexus pro centum et viginti libris denariorum Hallensis monete nobis ab eis-
dem integraliter exsolutis cum omnibus suis pertinentiis nec non cum vero
dominio vendidimus et venditionis tytulo tradidimus ac donavimus libere ac
absolute ita, quod nec nobis aut aliquibus nostris successoribus vel civibus
de Schorndorf aliqua stiura vel servitia de predicta curia et eius attinentiis
impendantur, nullam etiam nobis spem recuperande possessionis nichil iuris
vel occasionis in prefata curia aut eius pertinentiis reservantes. Renuntiamus
insuper exceptioni deceptionis ultra dimidiam partem iusti pretii doli malitie
pacti conventi actioni in factum et generaliter omni exceptioni seu defen-
sioni, ex quibus posset tractatus prefatus vel instrumentum inde confectum
aliqualiter vitiari vel quibus mediantibus principaliter vel incidenter tacite
vel expresse directe vel etiam indirecte de iure facto vel consuetudine coram
quocunque iudice vel extra iudicium quicquam posset in prefatorum civium
aut heredum ipsorum aliquale preiudicium attemptari. Ad habundantem ve-
ro cautelam sepefatis civibus et eorum heredibus ab evictione cavebimus in
suprascripto casu iuxta terre consuetudinem generalem. Et in evidens om-
nium premissorum testimonium literas presentes ipsis dedimus sigilli nostri
munimine roboratas.

Datum Schorndorf, anno domini MCCLXXXXI., VI. idus Januarii.

